
 

 

ᑐᓴᖅᑎᑦᓯᔾᔪᑎ 
ᑐᓴᖅᑎᑦᓯᔾᔪᑎᐅᑲᐅᑎᒋᔭᕆᐊᓕᒃ 

 

ᓄᑖᖅ ᐱᕕᒃᓴᐅᔪᓐᓇᕐᓂᐊᓕᕐᒥᔪᖅ ᕿᒥᕐᕈᓂᖃᕈᓐᓇᕐᓂᖅ ᕗᕋᓐᑭᓕᓐ 

ᐊᐅᓪᓚᕐᓂᕕᓂᐊᓅᓕᖓᔪᒥᒃ  
ᕈᐃᔪ ᐊᓐᑎᐅᕆᔫᑉ ᑕᑯᔭᒐᖃᕐᕕᖓ ᐊᒻᒪᓗ ᑲᓇᑕᐅᑉ ᒥᕐᖑᐃᖅᓯᕕᒃᑯᖏᑦ ᐱᓕᕆᖃᑎᒌᒍᑕᐅᔪᓐᓇᕐᓂᐊᖅᑐᒥᒃ 

ᐅᖄᖃᑎᒌᒡᕕᐅᖃᑦᑕᕈᓐᓇᖅᑐᒥᒃ ᕗᕋᓐᑭᓕᓐ ᐊᐅᓪᓚᕐᓂᕕᓂᖓᓅᓕᖓᔪᒥᒃ ᑲᓇᑕᐅᑉ ᒥᕐᖑᐃᖅᓯᕕᖏᓐᓂ.  

 

 

ᒫᔾᔨ 24, 2016  ᑐᕌᓐᑐ, ᐋᓐᑎᐅᕆᔪ ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᑦ 

ᑎᒥᖁᑎᖓᑦ 

 

1845-ᒥᑦ ᕗᕌᓐᑭᓕᓐ ᐊᐅᓪᓚᕐᓂᕕᓂᖓᓅᓕᖓᔪᖅ ᐅᓂᒃᑳᖅᑕᐅᓯᒪᔪᖅ, ᕿᓂᕐᓂᖅ ᐅᒥᐊᕐᔪᐊᕕᓂᖅ 

ᐃᕋᐸᔅᒥᒃ ᐊᒻᒪᓗ ᐅᒥᐊᕐᔪᐊᕕᓂᖅ ᑎᐅᕈᒥᒃ, ᐊᒻᒪᓗ ᐊᓯᐅᓂᑰᓂᒃ ᕗᕋᓐᑭᓕᓐ ᐅᒥᐊᕐᔪᐊᖏᑦᑕ 

ᐊᐃᑉᐸᖓ ᓇᓂᔭᐅᑎᓪᓗᒍ ᕿᒥᕐᕈᔭᐅᔪᓐᓇᕐᓂᐊᓕᖅᐳᖅ ᓄᑖᖑᓗᓂ ᑕᑯᒃᓴᐅᑎᑦᓯᔾᔪᑎᕋᓛᒃᑯᑦ. 

ᕗᕋᓐᑭᓕᓐ ᕿᓂᕐᓂᕕᓂᖓ, ᑲᑐᑎᔭᐅᓯᒪᓪᓗᓂ ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᓐᓄᑦ ᐊᒻᒪᓗ ᕈᐃᔪ 

ᐊᓐᑎᐅᕆᔫᑉ ᑕᑯᔭᒐᖃᕐᕕᖓᓐᓄ. ᓴᖅᑭᔮᖅᑎᑦᓯᓂᖅ ᐅᒃᑯᐃᖅᑕᐅᓚᐅᖅᑐᖅ ᒫᔾᔨ 23, 2016-ᒥ, 

ᖁᓕᓄᑦ ᑕᑯᔭᒐᖃᕐᕕᐅᔪᓂ ᑲᓇᑕᐅᑉ ᓯᒡᔭᖓᑕ ᓯᒡᔭᖓᓄᑦ, ᐃᓚᒋᔭᐅᓪᓗᓂ ᓇᑦᑎᓕᖕᒥᐅᑦ 

ᐃᓕᖅᑯᓯᑐᖃᖃᕐᕕᖓᑦ ᐅᖅᓱᖅᑑᖅ, ᓄᓇᕗᒻᒥ, ᑖᓐᓇ ᓄᓇᓕᒃ ᖃᓂᒋᔭᐅᓂᖅᐸᐅᕗᖅ ᐅᒥᐊᕐᔪᐊᕕᓂᖅ 
ᐃᕋᐸᔅᒧᑦ ᐊᒻᒪᓗ ᐅᒥᐊᕐᔪᐊᕕᓂᖅ ᑎᐅᕈᑉ ᑲᓇᑕᒥ ᐃᑦᑕᕐᓂᓴᐅᓂᖓᓄᑦ ᐃᓂᒋᓪᓗᓂᐅᒃ.  
 

ᖃᐅᔨᔪᒥᓇᑦᑎᐊᖅᑐᖅ ᓇᓂᔭᐅᓚᐅᖅᑎᓪᓗᒍ ᐅᒥᐊᕐᔪᐊᕕᓂᖅ ᐃᕋᐸᔅ ᑯᐃᓐ ᒪᐅᑦ ᑲᖏᖅᓱᐊᓗᐊᑕ 

ᐃᒪᖓᓂ 2014-ᖑᑎᓪᓗᒍ ᑖᓐᓇ ᓇᓂᔭᐅᔪᓐᓇᖅᓯᓚᐅᖅᐳᖅ ᐊᑕᐅᓯᐅᖏᑦᑐᒧᑦ-ᓄᓇᓕᖕᓄᑦ 

ᑲᑐᑎᔭᐅᓯᒪᓂᖓᓄᑦ ᒐᕙᒪᒃᑯᓐᓄᑦ ᐊᐅᓚᑕᐅᔪᓄ, ᓇᖕᒥᓂᕆᔭᐅᔪᓄᓪᓗ ᐊᒻᒪᓗ ᑮᓇᐅᔭᓕᐅᕋᓱᐊᕋᑎᒃ 

ᑎᒥᖁᑎᒋᔭᐅᔪᓄᑦ. ᓇᓂᔭᐅᓂᖓ ᖃᐅᔨᔾᔪᑎᐅᓯᒪᕗᖅ ᐃᓚᖓᓄᑦ ᖃᐅᔨᒪᔭᐅᖏᓲᔭᖅᑐᒧᑦ 

ᖃᓄᐃᑐᑰᕐᓂᕕᓂᖓᓄᑦ ᐊᓯᐅᓯᒪᔫᑉ ᕗᕋᓐᑭᓕᓐ ᐊᐅᓪᓚᕐᓂᕕᓂᖓᓅᓕᖓᔪᒧᑦ ᐊᒻᒪᓗ 

ᐅᒃᑯᐃᖅᓯᑲᓐᓂᕈᑕᐅᓯᒪᕗᖅ ᖃᐅᔨᔭᐅᔪᒪᓂᕐᒥᒃ ᐱᐅᓯᐅᓯᒪᔪᕕᓂᐅᑉ ᐅᑭᐅᖅᑕᖅᑐᒥᑦ ᕿᓂᕐᓂᕕᓂᕐᒥᒃ. 

ᕗᕋᓐᑭᓕᓐ ᕿᓂᕐᓂᕕᓂᖓᑕ ᐅᓂᒃᑳᖑᖃᑦᑕᖅᓯᒪᓂᖓ ᓵᑎᑦᓯᓯᒪᕗᖅ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 

ᐊᒻᒪᓗ ᖃᐅᔨᔭᐅᔪᕕᓂᕐᓂᒃ ᐊᕝᕗᕈᑕᐅᓯᒪᓪᓗᓂ ᕿᓂᕆᐊᖓᕐᓂᖃᓕᖅᑎᓪᓗᒋᑦ ᐊᒻᒪᓗ ᐳᓛᖅᑐᓂᒃ 

ᐱᑐᒃᑎᑦᓯᔾᔪᑕᐅᓪᓗᓂ ᐅᓪᓗᒥᐅᓕᖅᑐᖅ ᖃᐅᔨᓴᖅᑎᓄᑦ ᐅᑭᐅᖅᑕᖅᑐᒥ. 

 

ᐊᕐᕌᒍᓄᑦ ᐱᖓᓱᓄᑦ ᖃᐃᕙᓪᓕᐊᔪᓄᑦ, ᐅᐸᒃᑕᐅᓯᒪᓗᓂ ᑕᑯᒃᓴᐅᑎᑦᓯᔾᔪᑏᑦ ᐊᒻᒪᓗ ᖃᕆᑕᐅᔭᒃᑯᑦ 

ᐅᓪᓗᒥᒨᓕᖅᑎᑕᐅᖃᑦᑕᓚᕐᑐᑦ ᓄᑖᓂᒃ ᑐᓴᐅᒪᔭᐅᔭᕆᐊᓕᖕᓂᒃ ᖃᐅᔨᔭᐅᔪᖃᕌᖓᑦ ᐅᒥᐊᕐᔪᐊᕕᓂᐅᑉ 
ᐃᕋᐸᔅ ᒥᒃᓵᓄᖓᔪᓂᒃ ᐊᒻᒪᓗ ᕿᓂᖅᑕᐅᓂᖓᓅᓕᖓᔪᓂᒃ ᐅᒥᐊᕐᔪᐊᕕᓂᐅᑉ ᑎᐅᕉᑉ 
ᑲᔪᓯᔭᐅᓂᖓᓄᑦ. ᑕᕝᕘᓇ ᐊᑑᑎᔭᐅᑎᓪᓗᒋᑦ ᕈᐃᔪ ᐊᓐᑎᐅᕆᔪᒥ ᑕᑯᔭᒐᖃᕐᕕᒃᑰᕐᓗᑎᒃ ᐊᒻᒪᓗ 

ᕗᕋᓐᑭᓕᓐ ᑕᑯᔭᒐᖃᕐᕕᖓᑕ ᑐᑭᓯᓂᐊᖃᑎᒌᕕᖓᑦ ᐊᖏᒡᓕᒋᐊᖅᑎᑦᓯᓯᒪᓚᕐᑐᑦ ᓴᖅᑭᔮᖅᑎᑕᖏᑦᑕ 

ᐃᓗᓕᖏᓐᓂᒃ ᐊᒻᒪᓗ ᐊᒥᖄᖃᑎᒋᓗᒋᑦ ᓴᖅᑭᐸᓪᓕᐊᔪᓂᒃ ᕗᕋᓐᑭᓕᓐ ᐅᓂᒃᑲᐅᑕᐅᓯᒪᓂᖓᓅᖓᔪᓂᒃ 

ᐱᖃᑎᖃᕐᓗᑎᒃ ᓄᓇᓕᖕᓂᒃ. ᒫᓐᓇᓯᐅᑎᓂᒃ ᐅᓂᒃᑳᖃᖃᑦᑕᓛᖅᑐᑦ ᐃᓚᖃᕐᓗᑎᒃ ᒪᑯᓂᖓ “2015-ᒥᑦ 

ᓯᑰᑉ ᐊᑖᓂᑦ ᐊᖃᐅᒪᔫᖅᑐᑦ ᐅᒥᐊᕐᔪᐊᕕᓂᖅ ᐃᕋᐸᔅᒧᑦ”, “ᕗᕋᓐᑭᓕᓐ ᓯᕙᓂᐅᑎᕕᓂᐊ” ᐊᒻᒪᓗ 

”ᐃᖅᑲᒥᑦ ᕿᒥᕐᕈᑎᑕᐅᓂᖅ ᐅᒥᐊᕐᔪᐊᕕᓂᖅ ᐃᕋᐸᔅᒥᒃ”. 
 

ᕗᕋᓐᑭᓕᓐ ᕿᓂᕐᓂᕕᓂᖓᖁᕕᐊᓲᑎᖃᕐᓂᕐᒧᑦ ᓴᕿᑎᑕᐅᓂᐅᓚᕐᑐᖅ ᕗᕋᓐᑭᓕᓐ 
ᕿᓂᕐᓂᕕᓂᖓᓄᖓᔪᖅ, ᑲᓇᑕᒥ ᒥᕐᖑᐃᖅᓯᕕᓕᕆᔩᑦ ᐅᓂᒃᑳᖅᑎᐅᓛᖅᐳᑦ ᒎᒍᓪᑯᑦ 
ᑲᑎᖓᖃᑎᒌᖕᓂᖅ ᐱᖃᑎᖃᕐᓗᑎᒃ ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᑦ ᖃᐅᔨᒪᔨᑕᕆᔭᖓᓐᓂᒃ 



     
 
 
 
 

 
 
 
 

ᐃᓚᖃᕐᒥᓗᑎᒃ ᐃᖅᑲᒥᑦ ᐃᑦᑕᕐᓂᓴᓕᕆᔨᒥᒃ ᐊᒻᒪᓗ ᐊᓯᕈᐃᑦᑕᐃᓕᑎᑦᓯᔨᒥᒃ. ᑲᑎᒪᓂᖃᖅᑎᓪᓗᒋᑦ, 

ᓴᕿᔮᖅᑎᑦᓯᓚᕐᒥᔪᑦ ᐅᒥᐊᕐᔪᐊᕕᓂᖅ ᐃᕋᐸᔅᒥ ᐃᑦᑕᕐᓂᓴᑐᖃᕕᓂᖏᑦ ᐊᒻᒪᓗ 

ᑕᑯᔭᐅᓚᐅᖅᓯᒪᖏᑦᑐᒥᒃ ᑕᕐᕆᔭᐅᓯᐊᖑᖃᑦᑕᖅᑐᕕᓂᕐᓂᒃ ᐅᒥᐊᕐᔪᐊᑉ ᐃᓗᐊᓃᑐᓂᒃ 

ᑕᕐᕆᔭᐅᓯᐊᖑᔪᕕᓃᑦ ᐊᐅᔭᐅᓚᐅᖅᑐᒥ. ᓱᖅᑯᐃᖅᓯᑎᐊᑲᓐᓂᕈᒪᖑᕕᑦ ᖃᓄᐃᓕᐅᕐᓂᐅᔪᕕᓂᕐᓂᒃ 

ᐊᒻᒪᓗ ᕗᕋᓐᑭᓕᓐ ᐅᓂᒃᑳᖅᑕᐅᓂᖓᓅᓕᖓᔪᓂᒃ, ᐅᐸᒡᓗᒍ ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᑦ 

ᖃᕆᑕᐅᔭᒃᑯᑦ ᐱᑐᒃᓯᒪᕕᖓᑦ ᐅᕙᓂ: http://www.pc.gc.ca/fra/culture/franklin. 

 

ᐅᖃᖅᑕᐅᓯᒪᔪᑦ 
 

“ᑐᓴᕈᒥᓇᑦᓯᐊᖅᑐᖅ ᐅᓂᒃᑳᑕᐅᓂᖓ ᕗᕋᓐᑭᓕᓐ ᕿᓂᕐᓂᕕᓂᐊᓅᓕᖓᔪᖅ ᐊᒻᒪᓗ ᐅᓪᓗᒥᓯᐅᑏᑦ 

ᕿᓂᕈᑏᑦ ᓇᓂᓯᔾᔪᑕᐅᓯᒪᔪᑦ ᓇᒦᓂᖓᓂᒃ ᐊᓯᐅᓯᒪᔪᓂᒃ ᐅᒥᐊᕐᔪᐊᓂᒃ ᓄᓇᕐᔪᐊᓕᒫᒥᒃ ᐃᓄᖕᓄᑦ 

ᖃᐅᔨᔪᒪᔪᓂᒃ ᖃᐅᔨᔪᒪᒋᐅᓪᓚᓕᖅᑎᑦᓯᓯᒪᕗᖅ. ᑖᓐᓇ ᑕᑯᒃᓴᐅᑎᑦᓯᔾᔪᑎᕋᓛᖅ ᓴᕿᔭᖅᑎᑦᓯᕗᖅ 

ᖃᓄᖅ ᐊᔾᔨᒌᖏᑦᑑᑎᑦ ᐱᓇᓱᐊᕐᓂᕆᔭᖏᑦ ᐊᔾᔨᒌᖏᑦᑑᑎᑦ ᑎᒥᐅᔪᐃᑦ ᐊᒻᒪᓗ ᐃᓄᐃᑦ 

ᐱᐅᓯᐅᓯᒪᔪᕕᓂᕐᓂᒃ ᐅᓂᒃᑳᕆᓯᒪᔭᖏᑦ ᑐᑭᒧᐊᕈᑕᐅᓯᒪᓂᖏᓐᓄᑦ ᐊᑕᐅᓯᕐᒧᑦ ᑲᓇᑕᒥ 

ᐱᒻᒪᕆᐅᓂᕐᐹᒥᒃ ᐃᑦᑕᕐᓂᓴᑐᖃᕐᓂᒃ ᓇᓂᓯᓂᕐᒥᒃ. ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᑦ ᖁᕕᐊᓱᒻᒪᕆᒃᐳᑦ 

ᑲᑐᑎᖃᑎᖃᕐᓂᕐᒥᓂᒃ ᐅᓪᓗᒥᐅᔪᖅ ᕗᕋᓐᑭᓕᓐᓂ ᕿᓂᕐᓂᕕᓂᐊᓅᓕᖓᔪᒥᒃ ᓴᕿᑎᑦᑎᓂᕐᒥᓂᒃ 

ᑲᓇᑕᒥᐅᓕᒫᓄᑦ.” 

 

ᒫᒃ-ᐊᓐᑐᕆ ᐱᕐᓂ 

ᐊᖓᔪᖅᑳᖅ, ᐃᖅᑲᒥᑦ ᐃᑦᑕᕐᓂᓴᑐᖃᓕᕆᔩᑦ ᐱᓕᕆᔨᖏᓐᓄᑦ, ᑲᓇᑕᒥ ᒥᕐᖑᐃᖅᓯᕕᒃ 

 

ᕈᐃᔪ ᐋᓐᑎᐅᕆᔪᒥ ᑕᑯᔭᒐᖃᕐᕕᒃ ᐅᐱᒍᓱᒃᐳᒃ ᑲᑐᑎᖃᑎᖃᕐᓂᕐᒥᓂᒃ ᑲᓇᑕᒥ 

ᒥᕐᖑᐃᖅᓯᕕᓕᕆᔨᒃᑯᓐᓂᑦ ᑕᑯᒃᓴᐅᑎᑦᓯᖃᑎᖃᕐᓂᕐᒥᓂᒃ ᑐᓴᕈᒥᓇᑦᑎᐊᖅᑐᒥᒃ ᐅᓂᒃᑳᕆᔭᐅᓂᖓ 

ᕿᓂᕐᓂᐅᓯᒪᔪᓂᒃ ᐊᓯᐅᓯᒪᔪᑐᖃᕐᓂᒃ ᐅᒥᐊᕐᔪᐊᖏᓐᓂᒃ ᕗᕋᓐᑭᓕᓐ ᐊᐅᓪᓚᕐᓂᕕᓂᖓᓂ. ᕗᕋᓐᑭᓕᓐ 

ᕿᓂᕐᓂᕕᓂᖓ, ᓄᑖᖑᓪᓗᓂ ᐅᖄᖃᑎᒋᒍᑕᐅᔪᓐᓇᖅᑐᖅ ᓴᕿᔮᖅᑎᑕᕗᑦ, ᓴᕿᑎᑕᐅᔪᖅ ᐅᓪᓗᒥ 

ᖁᓕᓄᑦ ᐃᓚᒋᔭᐅᔪᓄᑦ ᕗᕋᓐᑭᓕᓐᒨᖓᔪᒧᑦ ᑕᑯᔭᒐᖃᕐᕕᖕᓄ ᑐᑭᓯᓂᐊᖃᑎᒌᒡᕕᖏᓐᓄᑦ, 

ᑲᑎᑎᑦᓯᔾᔪᑕᐅᕗᖅ ᐳᓚᕐᕕᖕᓄᑦ ᓯᒡᔭᖏᓐᓂᑦ ᓯᒡᔭᖏᓐᓄᑦ ᐅᓪᓗᒥᓯᐅᑕᐅᓕᖅᑐᓂᒃ ᐅᑭᐅᖅᑕᖅᑐᒥᒃ 

ᖃᐅᔨᓴᕐᓂᐅᔪᓄᑦ ᐊᒻᒪᓗ ᑲᔪᓯᔭᐅᖏᓐᓇᖅᑐᓄᑦ ᑐᑭᓯᓂᐊᖃᑎᒌᖕᓂᕐᒧᑦ ᖃᐅᔨᓴᕐᓂᐅᔪᓄᑦ ᑲᓇᑕᐅᑉ 

ᐅᑭᐅᖅᑕᖅᑐᖓᓂ. 

 

ᓘᒃᑖᖅ ᒫᒃ ᐃᖕᓯᑐᕋᒻ 

ᕈᐃᔪ ᐊᓐᑎᐅᕆᔪᒥ ᑐᑭᒧᐊᖅᑎᑦᓯᔨᐅᓚᐅᑲᒃᑐᖅ ᐊᒻᒪᓗ ᑲᒪᔨᒻᒪᕆᒃ 

 

 

 

ᖃᐅᔨᔭᐅᓯᒪᔪᑦ 
 

 ᕗᕋᓐᑭᓕᓐ ᕿᓂᕐᓂᕕᓂᖓᓅᓕᖓᔪᖅ ᓴᕿᔭᖅᑎᑦᓯᓚᕐᐳᖅ ᑐᓴᐅᒪᔭᐅᔪᒃᓴᓂᒃ 1845-ᒥᑦ 

ᐊᐅᓪᓚᕐᓂᕕᓂᖓᓅᓕᖓᔪᒥᒃ ᓄᓇᖑᐊᓕᐊᕆᔭᐅᑎᓪᓗᒍ ᓱᓪᓗᐊᓗᒃ ᐅᐊᓕᓂᕐᒥᑦ 

ᕿᕿᖅᑖᓗᖕᒧᑦ ᑕᕆᐅᒃᑯᑦ ᐊᖅᑯᑎᖓ ᐊᒻᒪᓗ ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᑦ 

ᐃᑦᑕᕐᓂᓴᖅᓯᐅᕐᓂᕐᒥᑦ ᕿᓂᕐᓂᕆᓯᒪᔭᖏᑦ ᐊᒻᒪᓗ ᐃᓚᖃᕐᓂᐊᖅᖢᓂ ᑕᕐᕆᔮᒥᒃ 

ᐅᖄᖃᑎᒌᒍᑕᐅᔪᓐᓇᖅᑐᒥᒃ, ᐊᔾᔨᐅᖏᑦᑐᒥᒃ ᐱᓇᓱᐊᒐᒃᓴᓕᐊᕆᔭᐅᓯᒪᔪᓂᒃ, 

ᐊᑑᑎᔭᐅᒐᔪᖏᑦᑐᒥᒃ ᐱᓕᕆᑎᑦᓯᓃᑦ ᐊᒻᒪᓗ ᐅᖃᓪᓚᒃᑎᑦᓯᓂᕐᑕᖃᕐᓗᓂ. 

 

http://www.pc.gc.ca/fra/culture/franklin


     
 
 
 
 

 
 
 
 

 ᕗᕋᓐᑭᓕᓐᓂ ᕿᓂᕐᓂᕕᓂᖓᓅᓕᖓᔪᑦ ᓴᕿᔮᖅᑎᑕᐅᓚᖅᑐᑦ ᕈᐃᔪ ᐊᓐᑎᐅᕆᔫᑉ 

ᑕᑯᔭᒐᖃᕐᕕᖓᓂᑦ ᐊᒻᒪᓗ 9-ᓄᑦ ᕗᕋᓐᑭᓕᓐᓂ ᑕᑯᔭᒐᖃᕐᕕᖓᓄᑦ ᑐᑭᓯᓂᐊᖃᑎᒌᕕᖕᓄᑦ 

ᐃᓂᒋᔭᐅᔪᓄᑦ ᑲᓇᑕᓕᒫᒥ: ᑲᓇᑕᒥ ᑕᑯᔭᒐᖃᕐᕕᖏᑦ ᐃᑦᑕᕐᓂᓴᕐᓂᒃ - ᒐᑎᓅ, ᑯᐸᐃᒃ; 

ᒋᓕᓐᒍ ᑕᑯᔭᒐᖃᕐᕕᒃ - ᑲᓪᒍᓕ, ᐋᓪᐳᑕ; ᒪᓂᑐᐸᒥ ᑕᑯᔭᒐᖃᕐᕕᒃ - ᕗᐃᓂᐱᒡ, ᒫᓂᑐᐸ; 

ᓇᑦᑎᓕᒃ ᐃᑦᑕᕐᓂᓴᖃᕐᕕᒃ - ᐅᖅᓱᖅᑑᖅ ᓄᓇᕗᑦ’ ᑯᐸᐃᒃᒥ ᑕᕆᐅᖓᓂ ᑕᑯᔭᒐᖃᕐᕕᒃ - 

ᕿᑭᖅᑕᖅ, ᑯᐸᐃᒃ; ᓂᐅ ᐳᕋᓐᓱᕗᐃᒃ ᑕᑯᔭᒐᖃᕐᕕᒃ - ᓴᐃᓐᑦ ᔮᓐ, ᓂᐅ ᕗᕋᓐᓱᕗᒃ; ᓄᕙ 

ᓯᑰᓯᐊ ᑕᑯᔭᒐᖃᕐᕕᒃ - ᕼᐊᓕᕙᒃᔅ, ᓄᕙᔅ ᓯᑯᓯᐊ; ᕈᐃᔪ ᐳᕆᑎᔅ ᑲᓚᒻᐱᐊ ᑕᑯᔭᒐᖃᕐᕕᒃ - 

ᕕᒃᑐᕆᔭ, ᐳᕆᑎᔅ ᑲᓚᒻᐱᐊ; ᕙᓐᑯᕗ ᑕᕆᐅᖓᓂ ᑕᑯᔭᒐᖃᕐᕕᖓ - ᕙᓐᑯᕗ ᐳᕆᑎᔅ 

ᑲᓚᒻᐱᐊ. 

 ᑲᓇᑕᒥᐅᑦ ᐅᐸᒃᓯᓯᒪᔪᓐᓇᖅᓯᓚᓯᕗᑦ ᕗᕋᓐᑭᓕᓐ ᐅᓂᒃᑳᖅᑕᐅᓂᖓᓄᑦ ᖁᔭᓐᓇᒦᕐᐳᒍᑦ 

ᐊᒥᒐᖏᑦᑐᒥᒃ ᑐᓂᓯᓯᒪᓂᖏᓐᓄᑦ ᐅᑯᐊᓗ, ᕗ. ᒐᕕᐅᓪᑦ ᕗᐃᔅᑕ ᑐᙵᕕᒃᑯᖏᑦ; ᑲᓇᑕᐅᑉ 

ᒐᕙᒪᖓ; ᐅᑭᐅᖅᑕᖅᑐᒥᑦ ᖃᐅᔨᓴᕐᓂᕐᒧᑦ ᑐᖓᕕᖓᑦ; ᐃᔅᓕᔅ ᑐᖓᕕᖓᑦ - ᔮᓐ ᐃ. ᐃᐅᕗᖕ 

ᐃᓚᒌᑦ; ᕙᐱᒃᑦ ᐃᓚᒌᑦ ᑐᖓᕕᖓᑦ; ᐊᒻᒪᓗ ᐊᓐᑐᕈ ᐊᒻᒪ ᕙᓗᕆ ᐱᕆᖕᒍ,. 

ᑐᓂᕐᕈᑎᒋᓯᒪᔭᖓᑦ ᑕᑯᔪᒪᓯᒪᓂᕐᒥᓂᒃ ᑲᓇᑕᒥᐅᓂᒃ ᓯᒡᒐᔭᓂ ᓯᒡᔭᖓᓄᒻᒥᐅᑦ 

ᐃᓕᑦᑐᓐᓇᖅᓯᖁᓪᓗᒋᑦ ᑕᒪᑐᒥᖓ ᐱᒻᒪᕆᖕᒥᒃ ᐱᐅᓯᐅᓯᒪᔪᖁᑎᑦᑎᓂᒃ. 

 ᐃᓂᖃᖅᖢᓂ ᑐᕌᓐᑐᒥ ᐊᒻᒪᓗ ᓴᕿᑎᑕᐅᓂᑰᓪᓗᓂ 1912-ᒥᑦ ᑕᑯᔭᒐᖃᕐᕕᖕᓄᑦ ᐱᖁᔭᒃᑯᑦ, 

ᕈᐃᔪ ᐊᓐᑎᐅᕆᔪᒥ ᑕᑯᔭᒐᖃᕐᕕᒃ ᐅᒃᑯᐃᖅᑕᐅᓚᐅᖅᓯᒪᕗᖅ 1914-ᖑᑎᓪᓗᒍ ᐊᒻᒪᓗ 

ᑲᓇᑕᒥᑦ ᐊᖏᓂᖅᐹᖑᓪᓗᓂ ᑕᑯᔭᒐᖃᕐᕕᐅᕗᖅ ᐱᐅᓯᐅᔪᓪᓚᑖᕕᓂᕐᓄᑦ ᐊᒻᒪᓗ ᓯᓚᕐᔪᐊᒥᑦ 

ᐃᓕᖅᑯᓯᖃᖃᑎᒌᖏᑦᑐᓄᑦ. 

 ᕈᐃᔪ ᐊᓐᑎᐅᕆᔪᒥ ᑕᑯᔭᒐᖃᕐᕕᒃ ᐃᓂᒋᔭᐅᕗᖅ 30 ᐅᖓᑖᓄᑦ ᑕᑯᔭᖅᑐᕐᕕᐅᔪᓄᑦ 

ᓴᕿᔭᖅᑎᑕᐅᔪᓄᑦ ᓴᓇᐅᒐᕐᓄᑦ, ᐃᑦᑕᕐᓂᓴᑐᖃᕐᓄᑦ ᐊᒻᒪᓗ ᓄᓇᒦᖓᖅᑐᓄᑦ 

ᓱᖅᑯᐃᖅᓯᒐᓱᐊᒐᒃᓴᓄᑦ, ᐊᒻᒪᓗ 6-ᒥᓕᐊᓐ ᐅᖓᑖᓂᑐᓄᑦ ᐱᖁᑎᓄᑦ ᐊᕝᕗᖅᑕᐅᓯᒪᔪᓄᑦ. 

 

 

ᑖᒃᑯᓄᖓᐅᓕᖓᔪᐃᑦ ᐱᑐᒡᕖᑦ 
 

ᕗᕋᓐᑭᓕᓐ ᓴᕿᔮᖅᑎᑕᐅᓂᖓ (L’expédition de Franklin) 

ᕈᐃᔪ ᐊᓐᑎᐅᕆᔪᒥ ᑕᑯᔭᒐᖃᕐᕕᒃ (Royal Ontario Museum) 

  

- 30 -  

 

 

 

 

 

ᖃᐅᔨᒋᐊᕐᕕᒃᓴᐃᑦ 
 

ᑲᐃᑦᓕᓐ ᕗᒃᒪᓐ 

ᑎᑎᕋᕐᕕᖓᓂ ᒥᓂᔅᑕᐅᑉ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

819-938-9436 

caitlin.workman@canada.ca 

 

http://www.pc.gc.ca/fra/culture/franklin/index.aspx
https://www.rom.on.ca/fr
mailto:caitlin.workman@canada.ca


     
 
 
 
 

 
 
 
 

ᑐᓴᒐᒃᓴᓂᒃ ᑐᓴᐅᒪᖃᑎᒌᒃᑎᑦᓯᔩᑦ  

ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᑦ ᑎᒥᖁᑎᖓᑦ  

855-862-1812 

pc.media@pc.gc.ca 

 

 

 

ᕈᐃᔪ ᐊᓐᑎᐅᕆᔪᒥ ᑕᑯᔭᒐᖃᕐᕕᐅᑉ ᑐᓴᐅᒪᑎᑦᓯᔨᖓ 

ᕗᐃᓐᑎ ᕕᓐᓴᓐᑦ, ᒪᕐᕉᖕᓂ ᐅᖃᐅᓰᖕᓂᒃ ᐅᖃᓕᒫᒐᓕᐅᖅᑎ 

ᐃᕿᓴᖁᓯ2ᑭᓕᒪ.ᓕᓴ.ᖃᖑ 

416-586-5547 

 
 


